
18 Jun 2022, Serian: Majlis Pelancaran Program Denai Sungai Kebangsaan (DSK) 
Sempena Sambutan Hari Alam Sekitar Sedunia 2022 Peringkat Negeri Sarawak anjuran 
Jabatan Alam Sekitar Negeri Sarawak dan Sarawak Energy Berhad (SEB) telah 
disempurnakan oleh Yang Berusaha En. Tuah Suni, Residen Bahagian Serian pada hari 
ini di Kampung Stabut, Serian. Majlis ini turut dihadiri ketua jabatan/wakil dari 
jabatan/agensi/kerajaan persekutuan dan negeri, serta komuniti setempat. 
 
Sambutan Hari Alam Sekitar Sedunia 2022 yang disambut pada 5 Jun setiap tahun 
bertemakan "Only One Earth” yang menekankan keperluan untuk hidup secara mampan 
dan harmoni dengan alam sekitar melalui perubahan transformasi – melalui polisi dan 
pilihan kita ke arah gaya hidup yang bersih dan hijau (cleaner and greener lifestyle).  
 
Majlis Sambutan Hari Alam Sekitar Sedunia pada hari ini melibatkan pelancaran Program 
Denai Sungai Kebangsaan (DSK) yang dirangka dengan strategi tindakan pencegahan 
pencemaran melalui pendekatan kawalan di punca penyelesaian secara nature-based. 
Selain itu, program DSK ini juga bertujuan untuk memastikan kelestarian dan keindahan 
sungai, sekali gus menjadikan sungai sebagai kawasan bagi aktiviti riadah dan 
menikmati/menghayati alam. Turut diadakan ceramah kesedaran alam sekitar melibatkan 
penceramah dari Jabatan Alam Sekitar Negeri Sarawak, Lembaga Sumber Asli dan Alam 
Sekitar Negeri Sarawak, Lembaga Sungai-Sungai Sarawak dan Jabatan Pertanian 
Sarawak. 

